         ՀԻՄՆԱՎՈՐՈՒՄ

“Մթնոլորտային օդն աղտոտող նյութերի սահմանային թույլատրելի արտանետումների նորմատիվների մշակման ու հաստատման կարգը սահմանելու եվ ՀՀ կառավարության 1999 թվականի  մարտի  30-ի N 192 և  2008 թվականի օգոստոսի 21 N 953-ն որոշումներն ուժը կորցրած ճանաչելու մասին“ ՀՀ կառավարության որոշման  նախագծի ընդունման վերաբերյալ 
1. Ընթացիկ իրավիճակը և իրավական ակտի ընդունման անհրաժեշտությունը  

2011թվականի նոյեմբերի 11-ին ՀՀ Ազգային Ժողովը ընդունեց “Մթնոլորտային օդի պահպանության մասին” ՀՀ օրենքում լրացումներ և փոփոխություններ կատարելու մաիսն”ՀՀ օրենքը: Այս օրենքի փոփոխությունները, մասնավորապես  առնչվում են ՀՀ կառավարության 1999 թվականի  մարտի 30-ի  N 192 և 2008 թվականի օգոստոսի 21-ի N 953-Ն որոշումների հետ: 

“Մթնոլորտային օդն աղտոտող նյութերի սահմանային թույլատրելի արտանետումների նորմատիվների մշակման ու հաստատման կարգը սահմանելու  եվ ՀՀ կառավարության 1999 թվականի  մարտի  30 N 192 և 2008 թվականի օգոստոսի  21 N 953-ն որոշումներն ուժը կորցրած ճանաչելու մասին ՀՀ կառավարության որոշման”  նախագիծը մշակվել է «Մթնոլորտային օդի պահպանության մասին» ՀՀ օրենքում լրացումներ և փոփոխություններ կատարելու մասին» ՀՕ-249-Ն օրենքի կիրարկումն ապահովելու, ինչպես նաև գործող իրավական ակտերը արդիականացնելու նպատակով: 

Ներկայումս գործող ՀՀ կառավարության 1999 թվականի  մարտի 30 N 192 և 2008 թվականի  օգոստոսի 21-ի N 953-Ն որոշումները, որոնք մթնոլորտային օդի վրա վնասակար ներգործությունները սահմանափակող կարևոր իրավական ակտեր են,   լիովին չեն ապահովում “Մթնոլորտային օդի պահպանության մասին” ՀՀ օրենքի նոր դրույթների կիրարկումը:  
Մասնավորապես, 21.08.2008թ. N 953-Ն որոշման համաձայն, սահմանային թույլատրելի արտանետումների (ՍԹԱ) նախագծեր մշակում են բոլոր հաշվառման ենթակա կազմակերպությունները:  Այն  չի տարանջատում նրանց ըստ վնասակար ազդեցության (աղտոտման) չափի, որը կապված է արտանետվող նյութերի քանակից և տեսակից: «Մթնոլորտային օդի պահպանության մասին» ՀՀ օրենքում լրացումներ և փոփոխություններ կատարելու մասին» ՀՕ-249-Ն օրենքի 6-րդ հոդվածով ամրագրվել է այդպիսի տարանջատում, հետևաբար համապատասխան փոփոխություն պետք է կատարվի և ենթաօրենսդրական ակտերում:  

30 մարտի 1999 թվականի N 192 որոշման արտանետման թույլտվությունների հետ կապված դրույթները նույնպես փոփոխության կարիք ունեն, իսկ որոշ կետեր արդեն հնացել են:  
Նկատի եւնենալով, որ անհրաժեշտ փոփոխությունները ծավալուն էին և վերաբերում էին վերը նշված երկու որոշումներին, ապա նպատակահարմար էր մշակել մեկ նոր որոշման նախագիծ և ուժը կորցրած չանաչել նախորդները: 

2. Առաջարկվող կարգավորման բնույթը
Առաջարկվող նախագծում նախատեսված է մթնոլորտի վրա վնասակար ներգործություններ ունեցող պետական հաշվառման  ենթակա  օբյեկտներ ունեցող տնտեսավարող սուբյեկտներին տարանջատել վերը նշված օրենքով սահմանված չափանիշներին համապատասխան և տարբերակել արտանետման չափաքանակների տրամադրման  գործընթացները: Մասնավորապես արտանետման տեսակետից առավել խոշոր տնտեսավարող սուբյեկտներին արտանետման չափաքանակները առաջարկվում է սահմանել ՍԹԱ նորմատիվների նախագծերի հիման վրա, իսկ մնացածին` տեխնոլոգիական ռեգլամենտի կամ փաստացի արտանետումների հիման վրա գույքագրված վնասակար նյութերի արտանետումների չափով: 

Նախագծի առանձին հավելվածով ներկայացվում է ՍԹԱ նորմատիվների նախագծերի կազմն ու բովանդակությունը:

3. Նախագծի մշակման գործընթացում ներգրավված ինստիտուտները,  անձիք  և նրանց դիրքորոշումը

Որոշման նախագիծը մշակվել է ՀՀ բնապահպանության նախարարության աշխատակազմի համապատասխան ստորաբաժանումների կողմից:


4. Ակնկալվող արդյունքը

ՀՀ կառավարության սույն որոշման ընդունման և կիրառման դեպքում կապահովվի “Մթնոլորտային օդի պահպանության մասին” ՀՀ օրենքի կիրարկումն: Միևնույն ժամանակ  այն կնպաստի է վարչարարության պակասեցմանը: 
ՏԵՂԵԿԱՆՔ
“ՄԹՆՈԼՈՐՏԱՅԻՆ ՕԴՆ ԱՂՏՈՏՈՂ ՆՅՈՒԹԵՐԻ ՍԱՀՄԱՆԱՅԻՆ ԹՈՒՅԼԱՏՐԵԼԻ ԱՐՏԱՆԵՏՈՒՄՆԵՐԻ ՆՈՐՄԱՏԻՎՆԵՐԻ ՄՇԱԿՄԱՆ ՈՒ ՀԱՍՏԱՏՄԱՆ ԿԱՐԳԸ   ՍԱՀՄԱՆԵԼՈՒ ՄԱՍԻՆ ԵՎ ՀՀ ԿԱՌԱՎԱՐՈՒԹՅԱՆ 1999 ԹՎԱԿԱՆԻ  ՄԱՐՏԻ  30-ի N 192 և 2008 ԹՎԱԿԱՆԻ  ՕԳՈՍՏՈՍԻ  21-ի N 953-Ն ՈՐՈՇՈՒՄՆԵՐՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ կապակցությամբ պետական կամ տեղական  ինքնակառավարման մարմնի բյուջեում եկամուտների և  ծախuերի ավելացման կամ նվազեցման 
“Մթնոլորտային օդն աղտոտող նյութերի սահմանային թույլատրելի արտանետումների նորմատիվների մշակման ու հաստատման կարգը սահմանելու մասին եվ ՀՀ կառավարության 1999 թվականի  մարտի  30-ի N 192 և 2008 թվականի  օգոստոսի  21-ի N 953-ն որոշումներն ուժը կորցրած ճանաչելու մասին Հայաստանի Հանրապետության կառավարության որոշման ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում տեղի չի նախատեսվում:

ՏԵՂԵԿԱՆՔ
“ՄԹՆՈԼՈՐՏԱՅԻՆ ՕԴՆ ԱՂՏՈՏՈՂ ՆՅՈՒԹԵՐԻ ՍԱՀՄԱՆԱՅԻՆ ԹՈՒՅԼԱՏՐԵԼԻ ԱՐՏԱՆԵՏՈՒՄՆԵՐԻ ՆՈՐՄԱՏԻՎՆԵՐԻ ՄՇԱԿՄԱՆ ՈՒ ՀԱՍՏԱՏՄԱՆ ԿԱՐԳԸ    ՍԱՀՄԱՆԵԼՈՒ ՄԱՍԻՆ ԵՎ ՀՀ ԿԱՌԱՎԱՐՈՒԹՅԱՆ  1999 ԹՎԱԿԱՆԻ  ՄԱՐՏԻ 30-ի N 192 և 2008 ԹՎԱԿԱՆԻՕԳՈՍՏՈՍԻ  21-ի

  N 953-Ն ՈՐՈՇՈՒՄՆԵՐՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ընդունման կապակցությամբ այլ նորմատիվ իրավական ակտերի ընդունման անհրաժեշտության մաuին

“Մթնոլորտային օդն աղտոտող նյութերի սահմանային թույլատրելի արտանետումների նորմատիվների մշակման ու հաստատման կարգը սահմանելու մասին եվ ՀՀ կառավարության 1999 թվականի  մարտի  30-ի N 192 և 2008 թվականի  օգոստոսի  21-ի N 953-ն որոշումներն ուժը կորցրած  ճանաչելու մասին ՀՀ կառավարության որոշման  նախագիծն ընդունելու կապակցությամբ այլ  նորմատիվ իրավական ակտեր ընդունել անհրաժեշտ չէ: 
